
UniSZA terima
geran RM2.8j
daripada ECER

Kuala Nerus: Universiti Sultan Zainal Abi-
din (UniSZA) menerima geran berjumlah
RM2.8 juta daripada Wilayah Ekonomi Pan-
tai Timur (ECER) bagi melaksanakan Projek
Penyelidikan Empowerment 2015 dalam
tempoh dua tahun.

Naib Canselornya, Prof Datuk Dr Yahaya
Ibrahim, berkata pihaknya diberi keper-
cayaan untuk melatih penduduk tempatan
khususnya di Kemaman dan Dungun bagi
meningkatkan kadar pendapatan keluarga
menerusi perniagaan runcit serta kegiatan
sara diri.

Beliau berkata, 200 peserta dipilih bagi
mengikuti program itu dan disediakan mo-
dal melalui kemudahan kredit mikro untuk
memulakan perniagaan mereka menerusi
ECER yang bekerjasama dengan bank.

Kemudahan kredit makro

“Saya yakin dengan kepakaran dan penge-
tahuan luas UniSZA, ia boleh membantu
kerajaan dan ECER dalam memastikan se-
tiap peserta yang mengikuti program ini
berjaya dengan melepasi tahap kemiskinan
nasional.

“Selain itu, kita Jjuga akan memantau
prestasi dan memberikan kemudahan kre-
dit makro kepada peserta bagi mengen-
dalikan perniagaan sendiri selepas mengi-
kuti program ini,” katanya dalam kenya-
taan di sini, semalam.




